
Ungdomskort i Vestland fylke.
I dag tilbyr Sogn og Fjordane fylkeskommune alle ungdomar mellom 16 og 19 år ungdomskort.  Ungdomskortet gjer
det mogleg å nytte all kollektivtransport i fylket for kr 365,‐ i månaden.  I Hordaland har ein ungdomskort frå 16 til
fylte 20 år.  Dette gjer det økonomisk overkomeleg for ungdom å reise rundt i fylket, noko som m.a. er viktig for
våre mange hybelbuarar.
 
Sogn og Fjordane og Hordaland skal slå seg saman til Vestland.  Det vil vere ei viktig politisk oppgåve å knyte det
nye fylket saman.  Senterpartiet i Sogn og Fjordane meiner at å vidareføre ungdomskortordninga er eit viktig
tiltak.  Eit ungdomskort som dekker heile den nye regionen vil gjere det økonomisk enklare for ungdom å flytte
seg kring om i Vestland fylke.
 
I tillegg til å vidareføre ordninga i det nye fylket meiner vi at ordninga også skal gjelde for studentar.  Dette er
høgst relevant, då mange unge har kryssa dagens fylkesgrense for å ta høgare utdanning.  Vi ønskjer å gjere det
enklare for denne gruppa både å reise heim og å utforske heile regionen.
 
Senterpartiet vil:

At all ungdom mellom 13 og 19 år skal ha tilbod om ungdomskort.  I kombinasjon med student‐ / lærlingbevis
skal kortet kunne nyttast til fylte 25 år.
Utvide dagens ordning i Hordaland, med studentbevis opptil 32 år, til å gjelde i heile det nye fylket.

